
GLOBALLASHUV SHAROITIDA 
MAMLAKATIMIZDA 
SUG‘URTA BOZORINI 
RAQAMLASHTIRISHNING 
AHAMIYATI
Anvarova Z.
BuxDU, Raqamli iqtisodiyot yo‘nalishi 2-kurs magistranti

Annotatsiya: Ushbu maqolada mamlakatimizda sug‘urta bozori, hozirgi kunda sug‘urta bozorini raqamlashtirishning 
nazariy va amaliy jihatlari yoritilgan.

Kalit so‘zlar: sug‘urta, sug‘urta bozori, internet, raqamlashtirish, Big Data.
Abstract: This article describes the insurance market of our country, theoretical and practical aspects of digitalization of 
the insurance market today.

Key words: insurance, insurance market, Internet, digitalization, big data.
Аннотация: В данной статье описан страховой рынок нашей страны, теоретические и практические аспекты циф-
ровизации страхового рынка сегодня.

Ключевые слова: страхование, страховой рынок, интернет, цифровизация, большие данные.

K I R I S H
Hozirgi kunda davlatimiz sug‘urta tizimidagi tendensiyalarni aniqlash, uning innovatsion yo‘nalishlarini 

tizimga joriy etish asosiy vazifalardan biri hisoblanadi. Innovatsion yo‘nalishlarni joriy etish nafaqat axborotni 
raqamlashtirish va uni zamonaviy telekommunikatsiya kanallari yordamida tarqatish, balki sug‘urta tizimi uchun 
mijozlarga xizmat ko‘rsatishni yaxshilashga qaratilgan zamonaviy telekommunikatsiya va innovatsion texnologi-
yalarni qo‘llash jarayoni sifatida ham ta’riflangan. Bu borada sug‘urta sohasidagi mavjud amaliyotlarni hisobga 
olgan holda biz veb-saytlar, ijtimoiy tarmoqlar, chat-botlar, videoxosting, videotelefoniya, bulutli texnologiyalar 
va boshqalar kabi asosiy innovatsion texnologiyalarni aytishimiz mumkin. 

Mamlakatimiz Prezidentining “Sug‘urta bozorini raqamlashtirish va hayot sug‘urtasi sohasini rivojlantirish 
bo‘yicha qo‘shimcha chora-tadbirlar to‘g‘risida”gi Prezident qarori (PQ–5265-son, 23.10.2021-y.), “Kompyuter-
lashtirishni yanada rivojlantirish va axborot-kommunikatsiya texnologiyalarini joriy etish to‘g‘risida”gi Farmoni 
va Respublika Vazirlar Mahkamasining “Kompyuterlashtirishni yanada rivojlantirish va axborot-kommunikatsiya 
texnologiyalarini joriy etish chora-tadbirlari”ga oid bir qator qarorlari muhim ahamiyat kasb etadi1. 

M A V Z U G A  O I D  A D A B I Y O T L A R  T A H L I L I
Bugungi iqtisodiy holat, biznes-modellarning va texnologiyalarning yuqori sur’atda o‘zgarishi, mahsulotlar 

hayotiylik davrining tezlashishi sug‘urta kompaniyalari raqobatbardoshligini innovatsiyalardan foydalanmay 
turib oshirishning imkoni mavjud emasligini isbotlamoqda. Sug‘urta kompaniyalari raqobatbardoshligi uning 
ma’lum bir sohada boshqa raqib sug‘urtalovchilardan ustunligini anglatadi. M.Porterning fikricha, raqobatbar-
doshlik o‘z navbatida resurslardan samarali foydalanishni aks ettiradi. Sug‘urta kompaniyalari raqobatbardosh-
ligini oshirish yo‘llaridan biri innovatsiyalarni ishlab chiqish va ulardan foydalanish hisoblanadi. Shuningdek, 
bozor sharoitlarining doimiy o‘zgarishi sug‘urta tizimida innovatsiyalarni qo‘llash zaruratini oshiradi. Global-
lashuv sharoitida iste’molchilar ehtiyojiga tayangan holda mahsulotlarni yaratish sug‘urta kompaniyalarining 
bozordagi raqobatbardoshligini oshiradi va o‘z faoliyatini samarali amalga oshirish imkoniyatlarini beradi. 

Tadqiqotlar shuni ko‘rsatadiki, texnologik innovatsiyalar uchun moliyaviy resurslar bilan bog‘liq muammolar 
yuzaga kelganda innovatsion sug‘urta marketingi sug‘urta kompaniyalarining raqobat kurashida asosiy dastak 
bo‘lib xizmat qiladi va ularning bozor muhitidagi faoliyati uning mijozlari tomonidan belgilanadi. Agar mijozlar 

1  O‘zbekiston Respublikasi Prezidenti qaror va farmonlari

rivojlanadi, aks holda unga tashqi yordam zarur bo‘ladi yoki bunday tashkilotlar inqirozga yuz tutadi. Bu borada 
P.Druker quyidagi fikrni bildirgan: – biznesning asosiy maqsadi mijozlarni jalb qilish bo‘lganligi sababli, sug‘urta 
kompaniyalarining ikkita va faqat ikkita asosiy funksiyasi mavjud: sug‘urta marketingi va innovatsiya. Shularni 
inobatga olgan holda, sug‘urta bozorida raqamlashtirish, uning ahamiyati, uning yo‘nalishlari, sug‘urta bozorini 
raqamlashtirishni rivojlantirish omillari tahlil qilinadi.

T A D Q I Q O T  M E T O D O L O G I YA S I
Maqolada guruhlash, taqqoslash, tahlil va sintez usullaridan keng foydalanilgan. 

T A H L I L  V A  N A T I J A L A R
Sug‘urta bozoriga kirishning internet hisobiga yengillashuvi butun dunyo sug‘urta bozorlarida raqobatning 

kuchayishiga olib kelishi lozim. Kuchli raqobat sug‘urta qiluvchilarni narxlarni pasaytirishga majbur qiladi, bu 
esa iste’molchilarda ijobiy aks etadi. Elektron tijorat sug‘urta qiluvchilarga xarajatlarni pasaytirish va sug‘urta 
bozori shaffofligini oshirishga imkon beradi. Barcha sug‘urta turlari, xususan, hayot va salomatlik, uy-joy, dala 
hovli, avtomobil, moddiy boyliklar (sun’iy yo‘ldoshlardan tortib san’at asarlarigacha) deyarli barcha xizmat tur-
lari (qurilish-montaj ishlaridan tortib sport bilan shug‘ullanishgacha) va turli majburiyat turlari (fuqarolik javob-
garligidan kasbiy javobgarlikkacha) sug‘urta qilinadi. Shartnomani faqat bir necha marta uzaytirishning o‘zi 
evaziga foyda olish mumkin bo‘lgan ushbu biznesda sug‘urta qildiruvchilar moyilligi juda katta ahamiyatga ega. 
Ta’kidlash joizki, agent orqali sug‘urta qildirgan mijozlar odatda polisni xuddi shu agent orqali uzaytiradi, virtual 
mijozlar esa sug‘urta qiluvchilarni tez-tez o‘zgartirib turishga moyil bo‘ladi.

1-jadval: Sug‘urta kompaniyalari faoliyatida internet sug‘urta bozoriga kirish yo‘lidagi tosiqlar2

Ichki Tashqi
Kompaniyaning qisqa muddatli strategiyasi, innovatsion 
rivojlanish tashabbusining yo‘qligi. Aholida internet orqali xarid qilish tajribasining yo‘qligi.

Tizimni xarid qilish va sozlash xarajatlarining kattaligi. Mintaqalarda internetdan foydalanish qiymatining yuqoriligi.

Bunday tizimlarning unchalik keng tarqalmaganligi 
personalni o‘qitish xarajatlari katta bo‘lishini talab qilishi.

Mehnat bozorida kompaniyaning internet sug‘urta tizimini 
yaratishga qodir bo‘lgan malakali kadrlarning yo‘qligi.

Kompaniya ichida zaruriy infratuzilmaning yo‘qligi.
Mintaqaviy bo‘linmalarning innovatsiyalarga qarshiligi.
Sifatli dasturiy mahsulotni loyihalashtirish va yaratishdagi 
qiyinchiliklar.

O‘zbekistonda sug‘urta kompaniyalari faoliyatida internet sug‘urta bozoriga kirish yo‘lidagi to‘siqlar yori-
tilgan bo‘lib, ichki va tashqi omillar sanab o‘tilgan. Mazkur omillarning bartaraf etilishi sug‘urta bozorida xizmat 
ko‘rsatish sifatining oshirilishi, sug‘urta mahsulotlarini yaratish texnologiyalaridan unumli foydalanishni ta’min-
laydi va sug‘urtalash ko‘lamini kengaytiradi.

Sug‘urtaning raqamli iqtisodiyotdagi o‘rni va rolini aniqlashdan oldin raqamli sug‘urta tushunchasining 
nazariy asoslarini ko‘rib chiqish maqsadga muvofiq va u ikkita yondashuvga asoslanadi. Birinchidan, raqamli 
sug‘urta mijozlarda sug‘urta manfaatlari mavjudligi va ularni raqamli texnologiyalar orqali qondirish bilan bog‘liq 
iqtisodiy munosabatlarni ifodalaydi. Boshqacha qilib aytganda, raqamli sug‘urta sug‘urta qoplamasini amalga 
oshirishning raqamli usuli hisoblanadi. Ikkinchidan, rivojlanayotgan raqamli iqtisodiyotda raqamli texnologi-
yalarning faol rivojlanishi yangi risklarning paydo bo‘lishiga sabab bo‘lmoqda, shu jumladan, kiber risklar, 
shuningdek, ilmiy tadqiqotlar jarayonida yuzaga kelishi mumkin bo‘lgan boshqa risklar. Raqamli iqtisodiyot 
risklarining bir qismi sug‘urta mexanizmlarini qo‘llash orqali minimallashtiriladi. Shu sababli raqamli sug‘urta 
sug‘urta qildiruvchilarning asosan raqamli iqtisodiyot muhitida yuzaga keladigan va texnologik uskunalardan 
foydalanishda hamroh bo‘ladigan tasodifiy noxush hodisalar natijasida yuzaga keladigan aniq sug‘urta qopla-
masiga bo‘lgan ehtiyojlarini qondirish usuli sifatida tushuniladi, bu iqtisodiy munosabatlarni amalga oshirish 
uchun moddiy asos hisoblanadi. 

Ilgari ushbu sug‘urta xizmatlari elektron tijorat sug‘urtasi, kiber xatarlarni sug‘urtalash, elektron va kom-
p yuter jinoyatlaridan sug‘urta deb nomlangan, biroq endilikda raqamli sug‘urta raqamli sug‘urta himoyasiga 
bo‘lgan an’anaviy yoki o‘ziga xos (raqamlashtirish natijasida hosil bo‘lgan) ehtiyojni qondirish usuli sifatida 

2 Mavrulova N.A. Sug‘urtada axborot texnologiyalari(O‘quv Qo‘llanma)Toshkent – “NIHOL PRINT” OK – 2022.

ularni birlashtirish imkoniyatiga ega. Shunga o‘xshash jarayonlar sug‘urta bozorida allaqachon sodir bo‘lgan, 
masalan, telefon sug‘urtasi elektron uskunalarni sug‘urtalashning keyingi rivojlanishi uchun asos bo‘lib xizmat 
qildi, bu endi mustaqil sug‘urta mahsuloti emas, balki mulkni sug‘urtalashga qo‘shimcha hisoblanadi. 

Shunday qilib, raqamli sug‘urta bir tomondan, raqamli iqtisodiyot tomonidan ishlab chiqilgan bo‘lsa, boshqa 
tomondan, bu sug‘urta kompaniyasi tomonidan organik ravishda amalga oshiriladigan raqamli texnologiyalarni 
amalga oshiruvchi uning tarkibiy qismi hisoblanadi. Shu sababli, raqamli sug‘urta raqamli texnologiyalar orqali 
an’anaviy yoki o‘ziga xos (raqamlashtirish natijasida hosil bo‘lgan) sug‘urta muhofazasi ehtiyojlarini qondirish 
usuli hisoblanadi. Shu bilan birga, sug‘urta kompaniyalari tomonidan raqamli texnologiyalardan foydalangan 
holda sug‘urta faoliyatini amalga oshirishni biz sug‘urta bozorini raqamlashtirish, deb ta’riflaymiz. Internet-
lashtirish sug‘urta bozorini raqamlashtirish yo‘nalishi sifatida sug‘urta kompaniyasining ish jarayonlarida inter-
netdan foydalanish orqali amalga oshiriladi. Hozirgi vaqtda Internet sug‘urta atamasi keng tarqalgan bo‘lib,  
u tor ma’noga ega va sug‘urta xizmatlarini internet orqali sotishni nazarda tutadi3. Sug‘urta bozorini raqam-
lashtirishning bir qator asosiy yo‘nalishlari mavjud bolib, ular raqamli iqtisodiyotning allaqachon o‘rnatilgan 
terminologiyasi doirasida sug‘urta faoliyatini internetlashtirish, raqamlashtirish va yakkalashtirish sifatida tavsi-
flanishi mumkin, ularning xususiyatlari quyidagi jadvalda keltirilgan.

Sug‘urta faoliyatini internetlashtirish sug‘urta kompaniyalarida quyidagi yo‘nalishlarda amalga oshiriladi:

● sug‘urta xizmatlarini internet orqali sotish;

● sug‘urta da’volarini internet orqali qondirish;

● internet orqali sug‘urta qildiruvchilar to‘g‘risida ma’lumot to‘plash.

2-jadval: Sug‘urta bozorini raqamlashtirishning asosiy yo‘nalishlari4

Yo‘nalish Tavsif Qo‘llaniladigan raqamli
texnologiyalar

Sug‘urtalovchi 
auditoriyasi

Internetlashtirish Sug‘urta kompaniyalarining biznes 
jarayonlarida internetdan foydalanish

Yangi ishlab chiqarish 
texnologiyalari; simsiz 
texnologiyalar; bulutli 
texnologiyalar

Tashqi – sug‘urta 
qildiruvchilar;
ichki – xodimlar,
Sug‘urta agentlari

Yakkalashtirish

Sug‘urtalanuvchi va sug‘urta obyekti 
haqida imkon qadar kengroq 
ma’lumotlarni to‘plash uchun alohida 
takliflarni ishlab chiqish

Katta ma’lumotlar; yangi ishlab 
chiqarish texnologiyalari; 
simsiz ulanishlar

Tashqi – sug‘urta 
qildiruvchilar (shu 
jumladan, potensial 
sug‘urtalanuvchi lar)

Raqamlashtirish
Sug‘urtalovchining biznes 
jarayonlarida raqamli 
texnologiyalardan foydalanish

Yangi ishlab chiqarish 
texnologiyalari; simsiz 
ulanishlar

Ichki – xodimlar; tashqi – 
sug‘urta qildiruvchilar

Xo‘jalik yurituvchi subyektlar, korxonalar va hukumat tomonidan internetdan tobora ko‘proq foydalanish 
sug‘urta bozorining yangi segmentlari paydo bo‘lishiga olib keladi, masalan, kiber risklarni sug‘urtalash, internet 
obyektlarini sug‘urtalash va boshqalar. Bu jarayonlar to‘laligicha raqamli sug‘urtaga taalluqli va sug‘urta biz-
nesining internetlashtirilishiga hech qanday aloqasi yo‘q. Shunday qilib, sug‘urta bozorini internetlashtirishni 
rivojlantirishga hissa qo‘shadigan omillar quyidagilardan iborat:

● internet foydalanuvchilari va onlayn savdo operatsiyalari bilan shug‘ullanadigan shaxslar sonining 
ko‘payishi;

● sug‘urtalovchi va sug‘urta qildiruvchining internet orqali o‘zaro aloqalarini tartibga soluvchi qonunlarning 
paydo bo‘lishi;

● sug‘urta xizmatlarini onlayn sotish va internet orqali sug‘urta da’volarini hal qilishning yuqori rentabelligi;

● O‘zbekistonda sug‘urta bozorida internet savdoning past darajadagi bazasi;

● Sug‘urta xizmatlarini xususiylashtirish, ularga taklif qilish va zararlarni qoplashga qaratilgan sug‘urta 
qildiruvchilar tomonidan Big Data texnologiyalaridan faolroq foydalanish.

3 Цыганов А. А., Грызенкова Ю. В., Быстров А. В. Организация интернет- страхования: учеб. пособие. М.: Изд. центр ГУУ, 2004.
4 Mavrulova N.A. Sug‘urtada axborot texnologiyalari(O‘quv Qo‘llanma)Toshkent – “NIHOL PRINT” OK – 2022.

● Sug‘urta firibgarligining yuqori darajasi;

● onlayn sug‘urta operatsiyalarining kiber jinoyatchilikka ta’sir qilishi;

● O‘zbekiston hududini yuqori sifatli internet bilan to‘liq qamrab olishdagi muammolar;

● Sug‘urtalovchilarning zararlilik koeffitsiyentining yuqori darajasi tufayli internet sug‘urtasining drayveri 
rolini o‘ynashi mumkin bo‘lgan ommaviy sug‘urta turlariga (birinchi navbatda, avtosug‘urtaga) qiziqish-
ning pastligi;

● aholining sug‘urta madaniyati va sug‘urta kompaniyalariga bo‘lgan ishonchning pastligi.

X U L O S A  V A  T A K L I F L A R
Xulosa qilib aytganda, mamlakatimizda sug‘urta bozorining rivojlanishi tobora raqamli iqtisodiyotning 

sug‘urta texnologiyasiga ta’sir ko‘rsatadigan, ammo uning iqtisodiy mohiyatini o‘zgartirmaydigan yangi tex-
nologiyalarni joriy etishga bog‘liq bo‘lib bormoqda. Raqamli texnologiyalarni sug‘urta faoliyatida qo‘llash nati-
jasida:

● sug‘urta faoliyati samaradorligi va rentabelligi oshadi;

● o‘zaro va tijorat sug‘urtasining yaqinlashuvi (P2P sug‘urtasi) amalga oshadi;

● sug‘urta munosabatlarining ijtimoiylashuviga erishiladi;

● yangi sug‘urta xizmatlari va mahsulotlari paydo bo‘ladi;

● sug‘urta sohasidagi mehnat bozori o‘zgaradi, ya’ni ba’zi sug‘urta agentlari, soha mutaxassislarini 
avtomatlashtirilgan boshqaruv tizimlari va robotlar bilan almashtirish sodir bo‘ladi.

Shu asosda sug‘urta bozorini raqamlashtirishning oltita asosiy tendensiyalari aytib o‘tish mumkin, ular: 

● raqamlashtirish sug‘urta bozorini shakllantirishning yangi sohasi sifatida O‘zbekistonda endigina bosh-
langan va jadal rivojlantirish;

● sug‘urta kompaniyalari tomonidan potensial mijozlar va mavjud sug‘urtachilarga taklif etilayotgan yangi 
xizmatlarning butun majmuasini o‘z ichiga olgan raqamli sug‘urta tizimini kengaytirish; 

● mobil ilovalar orqali mobil sug‘urta tizimini shakllantirish;

● telematikani joriy etish;

● sug‘urta xizmatlari va bulutli texnologiyalar uchun avtomatlashtirilgan tizimlardan foydalanish.

Foydalanilgan adabiyotlar ro‘yxati:
1. “Sug‘urta bozorini raqamlashtirish va hayot sug‘urtasi sohasini rivojlantirish bo‘yicha qo‘shimcha chora-tadbirlar 

to‘g‘risida”gi Prezident qarori (PQ-5265-son, 23.10.2021-y.)
2. “Kompyuterlashtirishni yanada rivojlantirish va axborot-kommunikatsiya texnologiyalarini joriy etish to‘g‘risida”gi Far-

moni. 
3. Respublika Vazirlar Mahkamasining “Kompyuterlashtirishni yanada rivojlantirish va axborot-kommunikatsiya texnologi-

yalarini joriy etish chora-tadbirlari” qarori.
4. Drucker, P.F. Management: tasks, responsibilities, practices, Transaction Publishers, New Brunswick, N.J.; London.2007
5. Jask Kinder, Jr.Garry Kinder –Secrets of Successful Insurance Sales ma’lumotlari.
6. Цыганов А. А., Грызенкова Ю. В., Быстров А. В. Организация интернет- страхования: учеб. пособие. М.: Изд. 

центр ГУУ, 2004.
7. Mavrulova N.A. Sug‘urtada axborot texnologiyalari (O‘quv Qo‘llanma) Toshkent – “NIHOL PRINT” OK – 2022
8. http://www.Studme.ord internet sayti ma’lumotlari.
9. http://www.raexpert.ru ma’lumotlari.

